
Denden ye e tooto me Africa nge ekke lollo wóól llangal 
schuugh ye alúl pwel. E ghi mariwriw peel. Alúl nge alúl 
pwel. 

Eew saramal leesor, Tino e bwal fárágh fetel nge e ghal 
ngúúngú ese mwey nge eghi llésch miliwe péél bwe 
tchóngol pwel e pungutiw wóól nge aa ripiló milliwe péél 
ewey schagh uluulul zippal ghasulis ripil. 

Ghommwal nge Tino e melal ebwe appascha miliwe péél 
reel úlúl woot nge uschow e bwal sughiila schagh. Aa 
kkáschigh le yááyá úlúl woot bwe ebwe appascha miliwe 
péél. 

Iwe, aa bwal aghala schéélwiisch ebwe appascha ripil miliwe 
péél. Nge ese bwal mwel ebwe ppasch. 

Iwe, Tino aa schuungi eew pappid leyil fitil nge aa bwal 
appascha ripil miliwe péél. Iwe schagh nge aa uri escháy ate 
schóóbwut bwe eghal úrúúrútá bwasuula. Ate schóóbwut we 
aa sárághiitá pappid we fengel me Tino nge aa ascheilong 
llól ghotelil bwasuula we yaal. 

Ighila nge Tino aa yoor weiresil. Ekke mengi ebwe faisúl yaal toowow 
mellól ghotelil bwasuula we. Igha aa schuungi yaal ye ebwe 
teghewow mellól, aa toolong llól eew bwal bwasulaal filoris nge aa 
schuungi eew peisaghil schoo. Aa far toolong llól peisaghil schoo yeel 
nge péél ilighil aa liiwelleló. Ese mwey nge milliwe péél Tino aa ghi 
ghatcheló ewey schagh miliffé. Ighila nge aa mwel ebwele bwal maas 
fééri meeta ye e mengi ebwe fééri. 

This book is part of a series of Pacific language early readers  

